
ABSTRAK

Kajian ini dijalankan di daerah Limbang. Kajian ini bertujuan melihat perubahan sosioekonomi
masyarakat Kadayan di daerah Limbang. Permasalahan kajian ini menyamai dengan jurnal
“Cerakinan Bahasa Ubian Mantanani”. Jurnal ini menceritakan mengenai masyarakat Ubian
merupakan sebahagian daripada suku minoriti di Sabah. Namun begitu, penulisan ataupun
catatan mengenai masyarakat ini masih sedikit jika dibandingkan suku minoriti Bajau Sabah.
Berdasarkan permasalahan tersebut, ianya juga menyamai dengan suku kaum minoriti Kadayan
di daerah Limbang. Hal ini terbukti, penglibatan masyarakat Kadayan dalam proses kemajuan
daerah Limbang, semakin bertambah. Namun begitu, aspek sosioekonomi masyarakat Kadayan
jarang diketengahkan oleh masyarakat Limbang, mahupun kajian-kajian yang berkaitan. Oleh
itu, terdapat tiga objektif yang telah dicapai di dalam kajian ini iaitu untuk mengkaji latar
belakang masyarakat Kadayan daerah Limbang, Sarawak, untuk mengenalpasti perubahan
sosiockonomi masyarakat Kadayan di daerah Limbang, Sarawak dan menilai faktor yang
mempengaruhi perubahan corak kehidupan masyarakat Kadayan di daerah Limbang dalam
aspek sosiockonomi.. Kajian ini menggunakan kaedah campuran iaitu kaedah kualitatif’ dan
kuantitatif. Bagi kaedah kualitatif, pengkaji menggunakan kaedah penyelidikan perpustakaan
dan arkib. Dalam kaedah ini, pengkaji bergantung kepada sumber sekunder seperti Pejabat
Daerah Limbang, Jabatan Tanah dan Ukur Daerah Limbang dan Persatuan Kadayan Limbang.
Manakala, bagi kaedah kuantitatif, pengkaji menggunakan kaedah soal selidik, kaedah temu
bual dan keadah pemerhatian. Dalam kaedah ini pula, pengkaji telah menyediakan 60 cetakan
borang soal selidik untuk diagihkan kepada responden dan pengkaji juga telah menemubual dua
orang responden yang berpangkat besar dalam Persatuan Kadayan Limbang. Hasil mendapati
bahawa masyarakat Kadayan di daerah Limbang sememangnya mengalami perubahan dalam
aspek sosiol dan ckonomi. Perubahan tersebut seperti Makan Tahun Kadayan, petani
(penanaman padi), permainan tradisional, peralatan memburu dan peralatan menangkap ikan.
Selain itu, aspek seperti ckonomi, pendidikan, kemudahan asas atau infrastruktur dan
pembangunan juga menycbabkan perubahan berlaku dalam corak kehidupan masyarakat
Kadayan daerah Limbang. Diharapkan agar kajian mengenai masyarakat Kadayan daerah
Limbang dapat diperbanyakkan lagi pada masa akan datang supaya generasi seterusnya dapat

mengetahui budaya dan adat tradisi masyarakat Kadayan.

Kata Kunci: Limbang, Sosisoekonomi, Kaum Kadayan.

eee
m




ABSTRACT

This study was conducted in Limbang. The aim of the study is to see the socio-economic
changes of the Kadayvan community in Limbang. The problem of this study was similar as the
Journal title "Confidence of Ubian Language”. This journal tells about the Ubian community
as part of a minority tribe in Sabah. However, writing or exposure on this societv is still in
small scale compared to the minority Bajau ethnic of Sabah. Based on these problems. it is
also similar to minorities Kadayan ethnic in Limbang. It had been proved that the involvement
of the Kadavan conununity in development district of Limbang has been increasing. However,
the socio-economic aspects of the Kadayan community are rarely highlighted by the communiry
in Limbang, as well as related studies. In this research there are three objectives that have
been achieved, which is to study the background of the Kadayan district of Limbang. Sarawak:
to identify the socioeconomic changes of the Kadavan community in Limbang district of
Sarawak; and to evaluate the factors affecting the changing lives of the Kadavan community
in Limbang based on sociocconomic aspects. This studv uses a mix method that consist of
qualitative and quantitative. For qualitative methods, researchers use library and archive
research methods. In this method, researchers rely on secondary sources such as Limbang
District Office, Limbang District Land and Survev Department and Kadavan Limbang
Association. Meanwhile, for quantitative methods, researchers use questionnaires. interview
methods and observations. In this method, the researcher has provided 60 printed
questionnaires to be distributed to the respondents and researchers have also interviewed two
high position respondents in Limbang Association of Kadavan. The results found that the
community of Kadavan in Limbang had undergone a change in socio-economic and economic
aspects. These changes include the Kadavan Year Dinner, farmers (paddy planting),
traditional games, hunting equipment and fishing gear. Additionallv. aspects such as economy,
education, basic amenities or infrastructure and development also cause changes in the
livelihood of the Kadavan people in Limbang. Hoped this studv on Limbang. Kadayan
community can be further expanded in the future so that the next generation will be able to

know the traditions and customs of the Kadavan communiry.

Kevwords: Limbang, Socio-economics, Kadavan

BAB 1: PENDAHULUAN

1.1 Latar Belakang

Masyarakat Kadayan merupakan salah satu daripada kumpulan etnik kecil di Kepulauan
Borneo. Sesetengah pendapat mengatakan bahawa mereka dikenalpasti sebagai kumpulan yang
berlainan seawal abad ke-15, mereka hidup bersama dengan kumpulan peribumi lain di pulau ini
seperti orang Melayu Brunei, Murut (Lundayeh dan Lun Bawang), Dusun, Bisaya, Tutong,
Belait dan Kelabit (Sidik, 2007). Sebahagian besar daripada mereka tinggal di Negara Brunei

dan sekitar Teluk Brunei, di bahagian barat laut Sarawak, barat daya Sabah dan di Kepulauan

Labuan.

Masyarakat Kadayan merupakan salah satu suku kaum peribumi yang terdapat di
sebahagian besar Kepulauan Borneo iaitu di Sabah, Wilayah Persekutuan Labuan, Sarawak dan
Negara Brunei. Penempatan utama mereka di Sabah tertumpu di daerah Sipitang iaitu Kampung
Malintaman atau Marintaman dan daerah Papar. Manakala di Sarawak pula, masyarakat

Kadayan kebanyakannya boleh ditemui di daerah Limbang, Lawas, Miri, Sibuti dan Bintulu

(Othman, 2016).

Kajian ini dilaksanakan adalah untuk mengkaji latar belakang masyarakat Kadayan di
daerah Limbang, Sarawak. Daerah Limbang, mempunyai 22 buah kampung Kadayan mewakili
tiga buah zon. Zon 1 dari Kampung Pahlawan sehingga Kampung Tuna, zon 2 dari Kampung
Penapak hingga 7 Batu Keliling dan zon 3 dari Kampung Sungai Poyan hingga Kampung Agong
Tua.' Dalam kajian ini, pengkaji akan mengupas mengenai perubahan sosioekonomi masyarakat
Kadayan di daerah Limbang, Sarawak. Selain itu, pengkaji juga akan mengupas mengenai faktor
yang mempengaruhi perubahan corak kehidupan masyarakat Kadayan di daerah Limbang dalam
aspek sosioekonomi. Kajian seperti ini jarang diketengahkan dalam penulisan ilmiah. Oleh hal
demikian, kajian yang bakal dilaksanakan diharapkan dapat memberi sumbangan kepada
kefahaman umum mengenai sosioekonomi masyarakat Kadayan di daerah Limbang, Sarawak.
Seterusnya, dapat menambah kefahaman umum mengenai faktor yang mempengaruhi

masyarakat Kadayan dalam aspek sosioekonomi ke atas daerah Limbang, Sarawak.

' Hasil temubual dengan Walikota Limbang iaitu Encik Sufian Bin Mohat pada hari Selasa
bersamaan 21.0gos.2018. Temubual tersebut mengenai masyarakat Kadayan Daerah Limbang,

Sarawak.







